
32007R0388 

12.4.2007 IL-ĠURNAL UFFIĊJALI TA’ L-UNJONI EWROPEA L 97/3 

REGOLAMENT TAL-KUMMISSJONI (KE) Nru 388/2007 

tal-11 ta’ April 2007 

li jemenda r-Regolament tal-Kummissjoni (KE) Nru 1622/2000 li jistabbilixxi r-regoli 
dettaljati għall-implimentazzjoni tar-Regolament (KE) Nru 1493/1999 dwar l-

organizzazzjoni komuni tas-suq ta' l-inbid u li jistabbilixxi kodiċi tal-Komunità ta' 
prattiċi u proċessi oenoloġiċi 

IL-KUMMISSJONI TAL-KOMUNITAJIET EWROPEJ, 

Wara li kkunsidrat it-Trattat li jistabbilixxi l-Komunità Ewropea, 

Wara li kkunsidrat ir-Regolament tal-Kunsill (KE) Nru 1493/1999 tas-17 ta' Mejju 1999 dwar 
l-organizazzjoni komuni tas-suq fl-inbid1, u b'mod partikolari l-Artikolu 46(1) tiegħu, 

Billi: 

(1) Il-punt 3 tal-paragrafu A ta' l-Anness V tar-Regolament (KE) Nru 1493/1999 jipprovdi 
għall-possibbiltà li jiżdiedu l-livelli totali tad-dijossidu tal-kubrit meta dan ikun 
meħtieġ minħabba l-kundizzjonijiet klimatiċi. 

(2) Ir-Regolament tal-Kummissjoni (KE) Nru 1622/20002 jistipula ċerti regoli dettaljati 
għall-applikazzjoni tar-Regolament (KE) Nru 1493/1999 li jikkonċernaw b'mod 
partikolari l-livelli massimi ta' dijossidu tal-kubrit fl-imbejjed. B'mod partikolari, l-
Artikolu 19(4) ta' Anness XII(a) ta' l-imsemmi Regolament, jistipula l-lista tal-każijiet 
fejn l-Istati Membri, minħabba raġunijiet klimatiċi, jistgħu jawtoriżżaw żieda fil-livelli 
massimi ta' dijossidu tal-kubrit li jkunu anqas minn 300 milligramma fil-litru 
b'massimu ta' 40 milligramma fil-litru.  

(3) Permezz ta' ittra tat-12 ta' Jannar 2007, il-Gvern Ġermaniż talab li jingħata s-setgħa 
jawtorizza żieda fil-livelli massimi totali ta' dijossidu tal-kubrit ta' anqas minn 
300 milligramma fil-litru b'massimu ta' 40 milligramma fil-litru, għall-għasra prodotta 
mill-ħsad ta' l-2006, mit-territorji tar-reġjuni ta' Baden-Württemberg, tal-Bavarja, ta' 

                                                 
1 ĠU L 179, 14.7.1999, p. 1. Ir-Regolament kif emendat l-aħħar bir-Regolament (KE) Nru 1791/2006 

(ĠU L 363, 20.12.2006, p. 1). 
2 ĠU L 194, 31.7.2000, p. 1. Ir-Regolament kif emendat l-aħħar bir-Regolament (KE) Nru 2030/2006 

(ĠU L 414, 30.12.2006, p. 40). 

Hessen u tar-Rheinland-Pfalz, u dan wara kundizzjonijiet klimatiċi eċċezzjonalment 
ħżiena. Jeħtieġ li din it-talba tintlaqa'. 

(4) Ir-rapporti xjentifiċi maħruġa mill-awtoritajiet kompetenti Germaniżi juru li l-
kwantitajiet ta' dijossidu tal-kubrit meħtieġa biex tiġi żgurata l-kwalità fl-għasra u fil-
konservazzjoni ta' l-inbejjed kif ukoll l-aspettativa tat-tqegħid tagħhom fis-suq iridu 
jiżdiedu meta mqabbla mal-livelli normalment ammessi. Din il-miżura temporanja hija 
l-unika disponibbli biex ikun jista' jintuża l-għeneb milqut mill-kundizzjonijiet 
klimatiċi li xekklu l-produzzjoni ta' l-inbejjed, adattati għat-tqegħid fis-suq.  

(5) Għaldaqstant, ir-Reġolament (KE) 1622/2000 għandu jiġi emendat.  

(6) Il-miżuri stipulati f'dan ir-Regolament huma konformi ma' l-opinjoni tal-Kumitat ta' 
Ġestjoni għall-Inbejjed, 

ADOTTAT DAN IR-REGOLAMENT: 

Artikolu 1 

L-Anness XII tar-Regolament (KE) Nru 1622/2000 għandu jinbidel bit-test ta' l-Anness għal 
dan ir-Regolament.  

Artikolu 2 

Dan ir-Regolament għandu jidħol fis-seħħ fit-tielet jum minn dak tal-pubblikazzjoni tiegħu 
f’Il-Ġurnal Uffiċjali ta' l-Unjoni Ewropea. 

Dan ir-Regolament għandu jorbot fl-intier tiegħu u japplika direttament fl-Istati Membri 
kollha. 

Magħmul fi Brussell, 11 ta’ April 2007. 

 Għall-Kummissjoni 
 Mariann FISCHER BOEL 
 Membru tal-Kummissjoni 

Anness 

"ANNESS XII(a) 

Żieda fil-livelli massimi totali ta' dijossidu tal-kubrit meta din tkun meħtieġ minħabba l-
kundizzjonijiet klimatiċi 

(Artikolu 19) 

 Sena Stat Membru Zona/i vitikulturali Inbejjed ikkonċernati 

1. 2000 Il-Ġermanja Iż-żoni kollha vitikulturali 
tat-territorju Ġermaniż 

L-inbejjed kollha magħsura mill-
għeneb miġbur waqt is-sena 2000 

2. 2006 Il-Ġermanja Iż-żoni vitikulturali tar-
reġjuni ta' Baden-
Württemberg, tal-Bavarja, 
ta' Hessen u tar-Rheinland-
Pfalz 

L-inbejjed kollha magħsura mill-
għeneb miġbur waqt is-sena 2000 

     

" 


